Пречистениот текст на Уредбата со законска сила за примена на Законот за странци (*) за време на вонредна состојба ја опфаќа Уредбата со законска сила за примена на Законот за странци (*) за време на вонредна состојба („Службен весник на Република Северна Македонија“бр. 71/20) и Уредбата со законска сила за изменување и дополнување на Уредбата со законска сила за примена на Законот за странци (*) за време на вонредна состојба („Службен весник на Република Северна Македонија“бр. 125/20)
УРЕДБА СО ЗАКОНСКА СИЛА ЗА ПРИМЕНА НА ЗАКОНОТ ЗА СТРАНЦИ(*) ЗА  ВРЕМЕ НА ВОНРЕДНА СОСТОЈБА
(неофицијален пречистен текст)
Член 1

Законот за странци (*)  („Службен весник на Република Македонија“ бр. 97/18 и „Службен весник на Република Северна Македонија“бр. 108/19), ќе се применува за време на траење на вонредната состојба, доколку со оваа уредба со законска сила не е поинаку уредено.
За краткорочниот престој на странец со виза или без виза, како и за важноста на дозволата за привремен престој и дозволата за постојан престој чиј рок на важење е истечен, за време на траење на вонредна состојба се применуваат одредбите од оваа уредба со законска сила.
Член 2

Странец кој краткорочно престојува во Република Северна Македонија со виза или без виза, може да остане на територијата на Република Северна Македонија и по истекот на краткорочниот престој, односно по истекот на визата за краткорочен престој, за време на траење на вонредната состојба, како и по престанокот на траењето на вонредната состојба до 31 август 2020 година.
Член 3
Важноста на дозволата за привремен престој и дозволата за постојан престој чиј рок на важење е истечен, односно истекува за време на траењето на вонредната состојба се продолжува за време на траење на вонредната состојба, како и по престанокот на траењето на вонредната состојба до 31 август 2020 година.
Член 4

Оваа уредба со законска сила влегува во сила со денот на објавувањето во „Службен весник на Република Северна Македонија“.

